
1.

Té pérgjithshme

Lénda e edukim teknologjik né klasén e katért té arsimit 9-vjecar, sipas planit
mésimor té miratuar nga Ministria e Arsimit dhe Shkencés, do té zhvillohet né:

35 javé mésimore me loré/javé

Gjithsej: 35 javé x loré/javé= 35 oré vjetore

Programi i edukimit teknologjik pér klasén 1V té ciklit fillor &shté konceptuar

né térési pér té siguruar koherencén dhe sasiné e 1éndés né pérmbajtje dhe né trajtimin e
saj metodik. Hartimi i kétij programi éshté béré né pérputhje me ndryshimet cilésore té
kurrikulés shkollore.

=

Edukimi teknologjik né klasén 1V ka pér géllim:

Edukimin me dashuriné pér ¢cdo lloj pune dhe respektin e njerézve té punés.
Pérfitimin e njohurive elementare pér puné, shprehité pér pérdorimin e mjeteve té
thjeshta.

Mésimin e metodave té thjeshta té pérpunimit té letrés, té kartonit, té argjilit, té
plastelinés, t& pélhurave dhe té materialeve té tjera, si dhe kultivimin e biméve té
ndryshme bujgésore, luleve dekorative etj.

Linjat gé paraqgiten, pérfshijné njohurité qé familjarizojné nxénésin me disa nga

materialet dhe proceset teknologjike té thjeshta qé pérdoren sot né njé shogéri moderne té
teknologjisé sé larté, me struktura té thjeshta ndértimi, pajisje mekanike, si dhe ato
njohuri e aftési gé lidhen me mjedisin shogéror, edukimin e shijeve estetike etj.
Gjithashtu, programi kérkon g€ nxénésit t’i béhen t€ njohura sistemet e informimit dhe
teknologjia e kompjuterit, gé té rritet shkalla e tij e ndérgjegjésimit pér rolin thelbésor gé
ato luajn€ né€ shogérin€ toné€. E réndésishme €shté se detyrat qé do t’u jepen nxénésve, té
pérfshijné njé numér sa me té gjeré té mundshém té linjave té teknologjisé.

2.

Synimet

Né fund té klasés iv té ciklit fillor Iénda synon:

Pajisjen e nxénésve me njohurité e para pér kryerjen e vetéshérbimeve dhe té
punéve té ndryshme gé realizohen né mjedisin e tyre té afért.

Formimin e nxénésve me aftésité elementare pér puné, shprehité praktike pér
pérdorimin e veglave dhe instrumenteve té thjeshta té punés né shérbim té
edukimit té tyre politeknik.

Edukimin e dashurisé pér c¢do lloj profesioni, nxitjen dhe pérforcimin e
imagjinatés krijuese té nxénésve.

Programi t’i pajisé nxénésit me:
Njohuri teorike pér bazén materiale, proceset e punés dhe teknikat né realizmin e
njé punimi.



o Aftési pér vézhgimin e elementeve né njé punim apo krijim; pér pérshkrimin dhe
interpretimin e karakteristikave té punimit té kryer; pér vlerésimin né bazé té
njohurive té marra pér punén e tyre apo té dikujt tjetér; pér té bashképunuar, pér
té punuar né grup, pér té dégjuar dhe pér té respektuar mendimin e shokut, duke u
aftésuar pér té zéné njé pozicion dhe pér té pérdorur njé sasi mé té madhe
informacioni apo baze materiale.

Shkathtési pér pérdorimin e bazés materiale.

o Qéndrime pér té gené té pavarur gjaté njé punimi; pér té respektuar mendimin e
tjetrit; pér té marré pérgjegjési pér punén gé po béjné.

Vlera pér té respektuar traditat dhe zakonet; pér té realizuar detyrat dhe pér t& marré

pérgjegjési.

3. Linjat e nénlinjat kryesore

Né kété program njohurité zgjerohen duke u pérshkallézuar e duke realizuar
kompaktésimin e tyre jo vetém né drejtimin praktik, por edhe edukativ.

Programi ruan deri diku pérmbajtjen e méparshme, por, gjithashtu, synon té
shmangé mbingarkesén dhe té ulé nivelin e véshtirésive né disa linja, si dhe té realizojé
njé organizim dhe njé shpérndarje mé té miré té oréve sipas linjave.

Njohurité teknologjike klasifikohen né katér linja kryesore:
1. Teknologjia e materialeve dhe proceseve

1.1 Riciklimi i materialeve;

1.2 Endja.

2. Strukturat, mekanizmat, forcat dhe energjia
2.1 Rrota,

2.2 Modelime dhe ndértime.

3. Teknologjia e informacionit dhe komunikimi
3.1 Forma dhe ngjyrat,

3.2 Simboli

3.3 Diagramet.

4. Njeriu dhe shogéria né teknologji

4.1 Strehimi

4.2 Mijedisi fizik e social.

Shénim. Lista dhe emértimi i linjave e nénlinjave do té ruhen deri né fund té arsimit
té detyruar. Si pasojé, duke respektuar uniformitetin e terminologjisé, né programet e
viteve té para pér ndonjé prej linjave apo nénlinjave mund té ndodhé qé, né pérgjigje té
vecorive moshore, kuptimi i emértimit té linjés/nénlinjés té jeté mé i gjeré se sa konceptet
qé pérfshihen né té ose nénlinja té mos shtjellohet né vecanti.

4. Objektivat dhe njohurité e aftésité pérkatése sipas linjave e nénlinjave
AFTESITE
Gjaté zbatimit té procesit teknologjik (brenda kuadrit té kurrikulit) numérohen njé

séré aftésish gé duhet té pérjetojé nxénési. Parashikimi i kétyre té fundit né program i

ndihmon mésuesit né formulimin e géllimeve té mésimdhénies e pér vlerésimin e
arritjeve. Tri jané kategorité kryesore té listuara mé poshté: aftésité njohése, aftésité
praktike dhe aftésité komunikuese.

Aftésité njohése:

Pércaktimi i1 problemeve dhe nevojave njerézore, vézhgimi, mbledhja e té
dhénave, interpretimi i té dhénave té mbledhura, specifikimi i kérkesave gé duhet té
pérmbushé prodhimi, zgjidhje e problemeve gé lidhen me skicimin e prodhimit,
shqyrtimi dhe vlerésimi i zgjidhjes, krahasimi, dallimi, analiza sipas Kritereve,
vendimmarrja.

Aftésité praktike:

Matja, markimi, prerja, dhénia e formave, bashkimi dhe montimi, ndértimi dhe
pérfundimi; organizimi i zinxhirit té veprimtarive né njé sekuenceé logjike.

Aftésité komunikuese:

Formulimi i ideve gjaté fazés sé skicimit dhe né fazén e paraqitjes sé prodhimit
pérfundimtar; pérgatitja e skicave, diagrameve, modeleve dhe fotografive.

Objektivat:
1. Teknologjia e materialeve dhe proceseve

1.1 Riciklimi i materialeve;
Té pérgatisé letér me material té ricikluar
Té pérgatisé kartoliné urimi me letér té ricikluar

1.2 Endja.
Té njohé teknikat e endjes, tezgjahu
Té pérgatisé produkte té thjeshta té endura

2. Strukturat, mekanizmat, forcat dhe energjia

2.1 Rrota;
Té ndértojé njé model té thjeshtézuar té njé objekti( biciklete).

2.2 Modelime dhe ndértime;

Té pérgatisé objekte té thjeshta me plasteliné.

Té hartojé planin e njé pjese té lagjes, gytetit ose fshatit
Té modelojé pjesé té lagjes, qytetit ose fshatit

3. Teknologjia e informacionit dhe komunikimi
3.1 Forma dhe ngjyrat,
3.2 Simboli,
3.3 Diagramet.

Té pérgatisé postera apo reklama té ndryshme né varési té tematikave té léndéve
té étjera;



Té pérgatisé mjete ndihmése pér 1éndén e matematikés
4. Njeriu dhe shogéria né teknologji

4.1 Strehimi
Té modelojé maketin e njé shtépie banimi
Té modelojé mjedisin e brendshém té banimit

4.2 Mijedisi fizik e social.
Té modelojé maketin e lagjes apo mjedisit ku jetojmé

5. Shpérndarja e oréve

35 javé x 1 oré/javé =35 oré
15%= oré té lira =6 oré

Linjat dhe nénlinjat

Sasia e oréve

Teknologjia e materialeve dhe proceseve

Strehimi

A 8
Riciklimi i materialeve 4
Endja. 4
Strukturat, mekanizmat, forcat dhe 8

B | energjia

Rrota 3
Modelime dhe ndértime 5
Teknologjia e informacionit dhe 6

C | komunikimi
Forma dhe ngjyrat 2
Simboli 2
Diagramet 2
Njeriu dhe shogéria né teknologji 8

D

Mjedisi fizik e social 4
Oré té lira 5

Gjithse] 35

Programi éshté ndértuar né ményreé té tillé gé pér ¢do lloj pune nxénésit té€ marrin
njohurité e para praktike dhe teorike pér punimin e objekteve, té€ mjeteve mésimore dhe té
lodrave té thjeshta.

T€ mbahet parasysh qé né€ ¢do oré mésimi vémendja kryesore dhe koha t’1 lihet
punés sé nxénésve. Pra teoria shérben vetém pér ta pérgatitur nxénésin pér té kryer puné
té ndryshme.

Programi paraget llojet e punés té zbérthyera e té gérshetuara, duke marré pér bazé
kohén mé té pérshtatshme pér realizimin e ¢do objekti, llojin e punés gé duhet kryer dhe
njohurité praktike e teorike gé ka marré nxénési né orét e méparshme. Mésuesi mund té
zgjedhé até gé ai e gjykon mé té pérshtatshme pér nxénésin dhe gé realizon té gjitha
kérkesat mésimore dhe edukative.

Si duhen pérdorur oréte lira

Qéllimi i oréve t€ lira (rreth 15% e oréve totale) éshté t’i 1€ré hapésirat ¢ nevojshme
inisiativés dhe krijimtarisé sé shkollés pér té pérmbushur sa mé miré nevojat dhe interesat
e nxénésve né pérputhje me kérkesat e programit zyrtar té I1éndés, miratuar nga Ministria
e Arsimit dhe Shkencés.

Statusi i tyre éshté sa i detyrueshém aq edhe fleksibél. Eshté i detyrueshém sepse duhen
zhvilluar deri né fund té vitit shkollor. Eshté fleksibé&l sepse shpérndarja pérgjaté vitit dhe
mbushja me material mésimor éshté kompetencé e mésuesit té 1éndés né bashképunim me
Drejtoriné Arsimore, Drejtoriné e shkollés dhe me mésuesit e tjeré té shkollés né
funksion té objektivave té programit té Iéndés né vecanti, por edhe té 1éndéve té tjera.

P&r mbushjen e tyre me material mésimor mund té pérdoren burime té ndryshme.
Organizimi i ekskursioneve né natyré, té shogéruara me veprimtari praktike; organizimi i
vizitave né géndra té ndryshme prodhimi té shogéruara me vrojtime dhe té pasuara me
detyra; né ferma né shérbim té njé objektivi té paracaktuar; organizimi i konkurseve
brenda klasés edhe pér njé kapitull; lojra té ndryshme zbavitése me elementé qé
zhvillojné té menduarin logjik dhe kritik; pérforcimi i njohurive i shogéruar me metoda e
strategji qé fugizojné si té nxénét ashtu edhe mésimdhénien, jané disa veprimtari
rekomanduese pér rubrikén e oréve té lira.

6. Integrimi

Réndési t¢ madhe ka gé lénda té lidhet edhe me mésimet e Iéndéve té tjera.
Késhtu, gjaté njé punimi, nxénési mund té krijojé duke béré ndérthurjen me elemente té
artit pamor, me muzikén apo me aktrimin. Gjaté zhvillimit té edukimit teknologjik, mund
té zbatohen, té konkretizohen dhe té pérforcohen njohuri, shprehi, aftési té¢ marra né 1éndé
té tjera, si: matematika, artet figurative, dituri natyre etj. Ndérkohé, aftésité gé nxénésit
fitojné, mund té pérdoren edhe né mésimin e l1éndéve té tjera.

Nxénésit béhen njohés dhe pérdorues jo vetém té bazés materiale, por edhe té
teknikave té ndryshme e té shuméllojshme té proceseve té zbatimit té tyre. Duke u



familjarizuar me to, ata do té jené né gjendje q€ t’i pérdorin ato pér zgjedhjet e tyre
artistike dhe pér té komunikuar ndjenja dhe mendime.

Eshté gjithmoné e réndésishme té theksohen shprehité e mira té sigurisé. Né té
gjithé veprimtariné gjaté kétyre mésimeve, éshté e domosdoshme gé mésuesi, né
pérshtatje me temén a punén gé do té kryhet, té japé edhe rregullat pérkatése té sigurimit
teknik. Nxénésit nxiten té zbatojné disa rregulla sigurie, té cilat afishohen né kéndin e
punés sé klasés.

Aspektet kros-kurrikulare jané patur parasysh né shtjellimin e rubrikave té programit.
Edhe gjaté zbatimit té tij njé vemendje e veganté duhet t’i kushtohet:

- edukimit mjedisor, ndotjes dhe mbrojtjes sé tij;

- kulturés sé komunikimit;

- edukimit pér té drejtat e njeriut;

- atdhedashurisé (informacion kulturor, ekonomik, social, historik, gjeografik)

- globalizmit

- Géshtjeve té barazisé gjinore, etnike, kulturore, racore, fetare;

7. Udhézime metodologjike pér zbatimin e programit

Programi éshté konceptuar né térési. Né té jepet sasia orientuese e oréve dhe
céshtjet kryesore gé do té trajtohen.

Numri i oréve né ¢do kapitull éshté pérgjithsisht orientues. Né raste té vecanta,
kur mésuesi e gjykon té dobishme, ai mund té ndryshojé né kufij t&¢ pranueshém orét e
caktuara pér kapitullin né térési, duke huazuar nga kapituj té tjereé.

Pér zbatimin cilésor té kérkesave té programit, mésuesi té zoterojé miré Iéndén,
té zgjerojé vazhdimisht horizontin e tij shkencor e kulturor, té pérsosé vazhdimisht
metodat e mésimdhénies, té aktivizojé pa ndérprerje mendimin Kkrijues té nxénésve, té
punojé me durim, pasion e kémbéngulje.

Né mésim éshté e domosdoshme:

e Te& respektohen me pérpikméri parimet dhe rregullat didaktike.

e Né fillim t€ mésimit, nxénésve t’u tregohet qé€llimi konkret i punés.

e Té zhvillohen tek nxénésit aftésité logjike pér té punuar, duke i nxitur té
arsyetojné gjaté punés.

e Té edukohen fémijét me shprehite e njé pune té kulturuar, pér té ngulitur
tek ata ndjenjén e pérpikmeérisé, té rregullit dhe té higjienés vetjake.

e T’i kushtohet réndési organizimit t€ punés kolektive me nxénésit
(bashképunimi).

e Pér t’ua zgjeruar horizontin politeknik, réndési t&€ madhe ka krahasimi 1
ményrave té punimit té njé objekti né klasé dhe né prodhim.

e Pér rritjen e interesit t& nxénésve pér puné, pér zgjerimin dhe thellimin e
njohurive dhe té shprehive té fituara, éshté miré té organizohen edhe puné
jashté klase.

e Pér zhvillimin normal té 1éndés, réndési ka njohja e prindérve me punén
gé béjné fémijét e tyre, si dhe shkolla té keté njé minimum té caktuar
pajimesh té nevojshme pér kryerjen e té gjitha kérkesave.



Kujdes té tregohet edhe pér paragitjen e pérshkallézuar té detyrave praktike.
Nxénésit e klasés sé katért ende nuk kané vémendje tepér té géndrueshme. Ata nuk jané
té afté té kryejné njé puné pér njé kohé té gjaté. Né mésimet e para té punohen objekte gé
kérkojné pérpjekje minimale gé brenda njé ore mésimi nxénésit té kryejné detyrén. Me
rritjen e véshtirésive né punimin e objekteve shkallé-shkallg, punimi i tyre mund té
zgjatet edhe né dy oré mésimi.

Gjaté zhvillimit té I&ndés té respektohen me pérpikméri parimet dhe rregullat
didaktike gé pérdoren né mésimet e té gjitha Iéndéve té tjera. Té pérdoren metoda dhe
forma té ndryshme pune: biseda, shogéruar me pérgatitjen analitike té objekteve
konkrete, paragitja e mjeteve pér kryerjen teknike té punés me vegla dhe ushtrime té
shumta pér té pérvetésuar ményrat e reja té punés.

N¢ fillim t€ mésimit, nxénésve t’u tregohet qéllimi konkret i punés. Pér kété,
mésuesi u tregon nxénésve se ¢faré objekti do té punohet, pérse do té shérbejé ai, ¢faré
aftésish e shprehish do té fitojné ata duke punuar kété objekt. Nxénésve u tregohet objekti
I gatshém, pastaj i zbérthyer né pjesé dhe ményrat e punimit. Veté nxénésit mésohen
daléngadalé té kuptojné paragitjen grafike té objektit dhe té lexojné skica té thjeshta té
objektit gé punohet.

Pér té zhvilluar te fémijét aftési logjike pér té punuar, té nxiten ata t¢€ mendojné
dhe té arsyetojné duke organizuar edhe diskutime né grup pér ményrat e punimit té
objektit, ¢cfaré materialesh dhe veglash nevojiten pér punén, né ¢’sasi, pse duhet vepruar
késhtu. Vémendja té pérgendrohet edhe te shpjegimi pér disa gabime gé mund té béjné
gjaté punés. Né rastin e demonstrimit t€ mbajtjes sé trupit gjaté punés, ményrat e
pérdorimit té mjeteve dhe té veglave té punés, éshté miré té pérdoren edhe mjete
demonstruese né klasé. Pér té siguruar nése nxénésit i kané kuptuar miré veprimet e
punés, ngrihet ndonj€ nxénés q¢ t€ tregoj€ si do t’1 kryej€ ato. N& kété rast, mésuesi vé né
dukje veprimet e mira té nxénésit, gorton gabimet e mundshme né pérdorimin e veglave
dhe i udhézon fémijét pér fillimin e punés.

Réndési t¢ madhe ka zhvillimi te nxénésit i elementeve té shprehive té
konstruktimit, zhvillimi i pérfytyrimeve té hapésirés etj. Té ushtrohen ata sistematikisht
gé té béjné matje té thjeshta, té€ verifikojné pérpjesétimet, t€ studiojné vendosjen
reciproke té pjeséve té ndryshme té objektit gé punohet.

Pér té edukuar te fémijét shprehité e njé pune té kulturuar, pér té ngulitur te ta
ndjenjén e pérpikmérisé, té rregullit e té higjienés vetjake, réndési ka pérgatitja dhe
rregulli né vendin e punés. Pér ¢do mjet pune dhe materiali, gjaté gjithé kohés sé punés,
caktohet vendi pérkatés, si éshté vepruar qé né klasat paraardhése, né tavoliné ose né
banké.

Gjaté punés sé pavarur mésuesi ndihmon, duke kontrolluar me Kkujdes
veprimtariné e ¢do nxénési, kérkon qé ata té zbatojné me pérpikméri udhézimet e tij, té
mbajné trupin drejt gjaté punés, té pérdorin drejt mjetet, té mbajné pastér vendin e punés
etj. Réndési ka dhe organizimi i punés me grupe. Puna me grupe mund té organizohet, né
punimin e objekteve té zbukurimit pér festa, modelime, ndértime té& ndryshme
shuméplanéshe, makete etj. Gjaté késaj pune realizohet ndarja e punés ndérmjet nxénésve
dhe ata bashképunojné me njéri-tjetrin, duke kryer punét gé u ngarkohen dhe duke
mbajtur pérgjegjési pér punén e kryer.

Njé nga shgetésimet e para té mésuesit éshté organizimi i klasés. Pér njé oré
mésimi té kihen parasysh disa faktoré:



hapésira né klasé ku do té zhvillohet veprimtaria;

sigurimi i materialeve;

madhésia e klasés;

numri i fémijéve gé kérkojné hapésiré pune.

Ka réndési gé cdo fémijé té keté hapésirén e nevojshme pér puné. Nése fémijét
marrin pjesé né njé krijim té& madh, krijohet hapésiré e nevojshme pér materialet.
Materialet té jené té dukshme e té gatshme pér pérdorim nga fémijét.

Pér t’i stérvitur nxénésit né kryerjen dhe pérvetésimin e disa veprimeve t&é
réndésishme né puné ose né pérdorimin e metodave té punés, mésuesi té vazhdojé té japé
heré pas here edhe detyra shtépie. Detyrat e shtépisé jepen vetém atéhere kur mésuesi
€shté 1 bindur se nxénési do t’1 kryejé me forcat e veta.

Pér té zgjeruar horizontin politeknik, réndési ka krahasimi i ményrave té punimit
té objekteve né klasé dhe né prodhim. Né kété drejtim, vleré té madhe kané ekskursionet.
Gjaté ekskursioneve, nxénésit njihen me punén e makinave dhe té mekanizmave té
prodhimit; si ato lehtésojné punén e njeriut; marrin njohurité e para pér mekanizmin e
prodhimit, pér metodat e punés sé mekanizuar, rregullin né puné dhe pér profesione té
ndryshme etj.

Pér rritjen e interesit té nxénésve pér puné pér té zgjeruar dhe pér té thelluar njohurité
dhe shprehité e fituara, éshté miré té organizohen edhe puné jashté klase, si: né
zbukurimin e korridoreve té shkollés, té oborrit, té kujdesen pér lulishten e shkollés, té
fshatit, té€ zonés ku banojné, té komunitetit etj.

8. Vlerésimi i nxénésve

Mésuesit té njohin aftésité e grup-moshés pérkatése. Vlerésimi pérgendrohet né
pérpjekjet dhe energjité gé nxénésit kané derdhur né realizimin e punés sé tyre.

Né vlerésimin e nxénésit, mésuesi mbéshtetet né até sa i ka realizuar nxénési
objektivat e temés pérkatése né krijimin e tij. Ky vlerésim béhet me fjalé e shprehje
sintetizuese, duke u mbéshtetur né punimet e secilit nxénés dhe konkretizohet me
vendosjen e notés.



